
1.  Опис на состојбите во областа и дефинирање на проблемот:

Со Законот за сметководството за буџетите и буџетските корисници („Службен весник на Република Македонија“ бр.61/02, 98/02, 81/05, 24/11 и 145/15), е утврдена обврска буџетите и буџетските корисници да состават завршна сметка која ја сочинуваат биланс на состојбата, биланс на приходите и расходите и консолидиран биланс. Завршната сметка мора да даде точен, вистинит и целосен преглед на приходите и другите приливи, расходите и другите одливи, како и состојба на средствата, обврските и изворите на средствата на буџетите и буџетските корисници.

Буџетите и буџетските корисници имаат обврска завршните сметки да ги доставуваат до Централниот регистар и Државниот завод за ревизија. 

Согласно постојните одредби од Законот, буџетите и буџетските корисници немаат законска обврска јавно да ги објавуваат податоците од завршните сметки. 
Податоците за состојбата на средствата, обврските, изворите на средствата, за остварените приходи и реализираните расходи на определен буџет или буџетски корисник може да се обезбедат преку базата на податоци од Регистарот на годишни сметки при Централниот регистар. 


Заради олеснување на пристапот на јавноста до податоците од завршните сметки и зголемување на транспарентност во работењето на буџетите на единиците на локалната самоуправа, буџетите и фондовите, корисниците и единките корисници на средства од буџетите, како и на другите правни лица за кои средствата за вршење на основната дејност претежно се обезбедуваат од буџетите, се предлага воведување на обврска за објавување на завршните сметки на интернет страница на буџетите и буџетските корисници. Објавувањето ќе се врши во рок од 15 дена од денот на доставувањето на завршната сметка до Регистарот на годишните сметки при Централниот регистар. 
2. Цели на предлог регулативата:

Основната цел на предлог Законот е да се обезбеди поголема јавност и транспарентност на работењето на буџетите и буџетските корисници преку објавување на завршните сметки, односно на податоците за состојбата на средствата, обврските, изворите на средствата, за остварените приходи и реализираните расходи на нивните интернет страници. Со предложените решенија на заинтересираните физички и правни лица ќе им се олесни пристапот до овие податоци од финансиското работење на буџетите и буџетските корисници. 

Доколку завршната сметка не се објави на интернет страницата се предвидува глоба за одговорното лице на буџетите и буџетските корисници.
3. Можни решенија (опции):
3.1.  Опис на решението „не прави ништо“ 

Опцијата “не прави ништо” се користи како параметар за споредба на трошоците и користите од останатите опции (baseline). 

Ова решение значи да не се донесе предложениот Закон за изменување и дополнување на Законот за  сметководството за буџетите и буџетските корисници. 
Ова не е прифатлива опција бидејќи со одбирањето на оваа опција нема да се постигне целта на предложениот закон.
3.2. Опис на можните решенија (опции) за решавање на проблемот

Донесување на Закон за изменување и дополнување на Законот за  сметководството за буџетите и буџетските корисници
4. Проценка на влијание на регулативата:
Можни позитивни и негативни влијанија од секоја од опциите:

4.1.
Економски влијанија  НЕМА
4.2.
Фискални влијанија  НЕМА
4.3.
Социјални влијанија НЕМА
4.4.
Влијанија врз животната средина НЕМА
4.5.
Административни влијанија и трошоци – НЕМА
а) трошоци за спроведување 
б) трошоци за почитување на регулативата 
5. Консултации:
5.1.
Засегнати страни и начин на вклучување

5.2.
Преглед на добиените и вградените мислења 

Побарани се мислења од Секретаријатот за законодавство и Министерството за информатичко општество и администрација. 
5.3.
Мислењата кои не биле земени предвид и зошто

Нема

6. Заклучоци и препорачано решение:
6.1.
Споредбен преглед на позитивните и негативните влијанија на можните решенија (опции)

Со донесувањето на Законот за изменување и дополнување на Законот за сметководството за буџетите и буџетските корисници ќе се обезбеди поголема јавност и транспарентност во работењето на  буџетите и буџетските корисници.
6.2.Ризици во спроведувањето и примената на секое од можните решенија (опции)

Нема

6.3.
Препорачано решение со образложение


Се препорачува донесување на Закон за изменување и дополнување на  Законот за сметководството за буџетите и буџетските корисници. Со предлог на законот се предлага буџетите и буџетските корисници завршните сметки да ги објават на својата веб страница во рок од 15 дена од доставувањето на истите до Регистарот на годишните сметки при Централниот регистар. Доколку завршната сметка не се објави согласно законот се предвидува глоба за одговорното лице на буџетите и буџетските корисници.
7.  Спроведување на препорачаното решение:
7.1.
Потреба од менување на закони и подзаконска регулатива во областа или други сродни области 

Нема

7.2.
Потребни подзаконски акти и рок за нивно донесување

Нема

7.3.
Органи на државната управа, државни органи и други органи надлежни за спроведување 

Сите буџети и буџетски институции

7.4.Активности за обезбедување на ефикасно спроведување на предлогот на закон
Нема
8. Следење и евалуација:
8.1.
Начин на следење на спроведувањето 
Спроведувањето на законот и ефектите од истиот ќе бидат предмет на постојан надзор и следење од страна на органите надлежни за спроведување на законот. 
8.2.
Евалуација на ефектите од предлогот на закон и рокови 
Евалуација на ефектите од Предлог законот ќе се врши најдоцна до крајот на месец април секоја година. 
Изјава од министер за финансии

Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин.

